
古水

壬辰年五月廿一 / 2012-07-09

昨夜風起，慮難成眠，遂興而填此詞。先是，嘗讀東坡《洞仙歌》，心旌招搖，廼慕羨之情溢于
筆端矣。

夜闌臥聽私語，荷心露冷，風惹花寒。

篆爐煙銷，蘄簟瑤枕香殘。

意迷離、美人揜笑；

玉羅扇、皓腕輕翻。

藉肱彎，點流螢錯，還怨嬋娟。

 

貪驩，

佚然不覺，清光微轉，移影籬樊。

去字難說，更今後幾驛關川！

苦相念、暮雲春樹；

何再逢、雨日虹天。

祈流年，朝朝歲歲，擁醉朱顏。

五月廿一夜

